
Fråsegn til høyring av verneplanar for utviding av eksisterande og 
nye naturreservat i kommunane Fyresdal, Kviteseid, Notodden, 
Nissedal, Seljord og Tokke i Telemark 

Direktoratet for mineralforvaltning med Bergmeisteren for Svalbard (DMF) viser til 
ovannemnde sak, datert 25. oktober 2024. 
 
DMF er statens fagorgan og sektormyndigheit for mineralressursar og 
mineralverksemd. DMF skal bidra til auka verdiskaping gjennom å leggje til rette for 
ein langsiktig ressurstilgang basert på ein forsvarleg og berekraftig utvinning og 
tilverking av mineral. Vi forvaltar lov om erverv og utvinning av mineralske ressursar 
(minerallova), og har i tillegg som sektormyndigheit eit særleg ansvar for at 
mineralressursar blir tekne omsyn til i vernesaker etter naturmangfaldlova. 
 
Om saka 
Statsforvaltaren i Vestfold og Telemark sender på høyring verneplanar for frivillig vern 
av skog for sju område, der fem er nye naturreservat og to er utvidingar av 
eksisterande naturreservat: 
 

• Høgfjell i Nissedal kommune 
• Skriufjellet i Seljord kommune 
• Nesfjellet i Seljord kommune 
• Skulehomfjellet i Nissedal og Fyresdal kommunar 
• Rambergåsen (tidl. Tinnegrend) i Notodden kommune 
• Raudbergnuten i Tokke og Kviteseid kommunar (Storskog, utviding)  
• Heddedalane (tidl. Gjuvstøyllia) i Tokke kommune (utviding) 

 
Fråsegn frå DMF 
DMF ga fråsegn til melding om oppstart av verneplanprosessen for Rambergåsen 
(Tinnegrend) 20. desember 2021, områda Skulehomfjellet, Skriufjellet, Raudbergnuten 
(Storskog) og Heddedalane (Gjuvstøyllia) 30. juni 2023, og områda Høgefjell og 
Nesfjellet 17. januar 2024. 
 
Raudbergnuten naturreservat 
I fråsegna til oppstart opplyste vi om at det føreslegne verneområdet omfattar fleire 
registrerte førekomstar av kopar og bly, klassifisert utan verdivurdering av Noregs 

geologiske undersøking (NGU), og bad om at det vart gjort ei vurdering av 
førekomstane si samfunnsmessige betydning.  
 
Det går fram av høyringsdokumentet at NGU vurderer at dei kjende mineraliseringane 
ved Raudbergnuten truleg er utan økonomisk interesse i dag, men at området rundt 
framleis er av interesse for prospekteringsindustrien. 
 
DMF har i etterkant av varsel om oppstart tildelt undersøkingsrett til statens mineral 
for feltet Kviteseid 8 som rører ein del av verneområdet1. Rettshavar, Capella Minerals 
Norway AS, bør haldast informert om verneprosessen og er sett på kopi til dette 
brevet. 
 
Høgfjell, Skriufjellet, Nesfjellet, Skulehomfjellet, Rambergåsen, og Heddedalane 
naturreservat 
DMF hadde ikkje merknadar til desse områda ved oppstart av verneprosessen. Det har 
heller ikkje kome til nye registreringar av mineralske ressursar eller bergrettar i nokre 
av områda sidan melding om oppstart. DMF har ingen merknadar til høyring av 
verneplan for desse områda. 
 
 
For nærmare informasjon om minerallova med tilhøyrande forskrifter, sjå heimesida 
vår på www.dirmin.no. Her finn du òg vår digitale kartløysning, som er eit nyttig 
verktøy for oppdatert informasjon om mineraluttak, bergrettar m.m., supplert med 
relevante kartdata frå andre etatar. 
 
 
 
Med helsing 
 
 

Dragana Beric Skjøstad Henning Sigstad 
seksjonsleiar rådgjevar 

 
 
Dokumentet er elektronisk signert og har difor ikkje handskrivne signaturar. 
Sakshandsamar: Henning Sigstad 

Statsforvalteren i Vestfold og 
Telemark 

Postboks 2076 3103 TØNSBERG 

Kopi til:  
Capella Minerals Norway AS c/o Ingunn M. 

RuudSmalgangen 3 
0188 OSLO 

 
 

 
 
1 Undersøkingsrett Kviteseid 8:  
https://www.dirmin.no/data/bergrettigheter/UNDERSOEKELSESRETT-0442_2024 

